
Inatsisartunut ilaasortaq 
Aqqaluaq B. Egede 
IMaani 

Inatsisartunut ilaasortaq Aqqaluaq B. Egede 17. oktober 2019 imaattunik 
apeqquteqaateqarpoq matumuuna akissuteqarfigisannik. 

Apeqqut nr. 2019/330: 

1. "Inuussutissalerinermik oqartussaaffiup aamma uumasut nakorsaqarnerannut 
oqartussaaffik nunatsinnit tiguneqarnissaa, ingerlanneqarnissaa aamma 
aningaasalersorneqarnissaa siunertaralugu Naalakkersuisut qanoq 
suliassaqarfik pillugu anguniagaqarniarpat?" 

Akissut: Inatsisartut immikkoortumik 132-mik suliarinninnissaat Naalakkersuisunit 
utaqqimaarneqarmat inuussutissalerinermik oqartussaaffiup uumasullu 
nakorsaqarnerannut oqartussaaffiup nunatsinnit tiguneqarnissaa 
isummerfigineqarnikuunngilaq suliniutinilluunniit aallartitsisoqarnikuunani. 
Naalakkersuisut tamatuma saniatigut aningaasatigut kingunissai pillugit akissuteqaat 11. 
oktober 2019-imeersoq innersuussutigaat. 

2. "Inuussutissalerinermik oqartussaaffiup aamma uumasut nakorsaqarnerannut 
oqartussaaffiup nunatsinniit akisussaaffigineqalernissaa pillugu pitsaaqutit 
ajoqutaasussallu Naalakkersuisuniit tunngavilersuutigineqartut suuppat?" 

Akissut: Apeqqummut 1-imut akissutigineqartoq innersuussutigineqarpoq. 

3. "Inuussutissanik oqartussaaffiup nunatsinnit oqartussaaffigineqarluni 
ingerlanneqalissappat qanoq ingerlatsinikkut aningaasartuutissat 
nalunaarusiami kingullerni aningaasartuutissatut missingiutigineqartut 
Naalakkersuisut piviusorsiortutut isigaat?" 

Akissut: Apeqqummut 1-imut akissutigineqartoq innersuussutigineqarpoq. 

4. II Naalakkersuisut danskit naalagaaffiannut tusarniaasimappat, 
paasissutissanik pissarsisimappat imaluunniit pappiaqqanik 
uppernarsaatissanik peqarpat Inuussutissalerinermik oqartussaaffik 
nunatsinnit tiguneqassagaluarpat EU-mi niueqataanitsinnut 
innarliisussaasoq?" 

Akissut: Inuussutissalerinermut oqartussaaffiup tiguneratigut EU-mik niueqateqartarnitta 
innarlerneqarsinnaanera pillugu danskit naalagaaffianut Naalakkersuisut tusarniaagatillu 
paasissutissanik pissarsiniarsimanngillat. Tassunga tunngatillugu oqaatigineqassaaq 

inuussutissalerinermut oqartussaaffiup tiguneqarnissaa pillugu nassuiaammik 
suliaqarnissaq Naalakkersuisunit aallartinneqarnikuunngimmat inuussutissalerinermut 
aamma uumasut nakorsaqarnerannut tunngasunut suliassaqarfiup tamakkiisumik 
tiguneqarnissaat pillugu nassuiaasioqqullugit Naalakkersuisut peqquneqarnissaannik 
Inatsisartut aalajangiiffigisassaattut siunnersuut Inatsisartunit suli 
akuersissutigineqarsimanngimmat. 

5. "Pisortatigoortumik uppernarsaatissat, Folketing-imi ilaasortat danskit 
ministeriinut apeqqutigisimasaat tunngaviginagit taakkualu 
akissuteqarfigineqarnerat tunngaviginagu Naalakkersuisut 
paasissutissaateqarpat?" 

Akissut: Pisortanik oqartussaasunik allanik attaveqartarsimanernit 
uppernarsaataasinnaasunik allanik Naalakkersuisut pigisaqanngillat. 

6. "Inuussutissalerinermik oqartussaaffiup nunatsinnut nuunneqarnissaa pillugu 
Naalakkersuisut suliamik ingerlatsinissaannut maanna tunuarsimaarutigisatik 
erseqqissarlugit tamakkiisumik oqaasertalersorneqarsinnaappat?" 

Akissut: Inuussutissalerinermut aamma uumasut nakorsaqarnerannut oqartussaaffiup 
tiguneqarneratigut Uumasut Nakorsaqarnerannut Inuussutissalerinermullu Oqartussani 
suliassat allatut aaqqissuunneqartariaqarlutillu sulisut annertuumik amerlisariaqassapput. 
Taamaattoqassappat sulisut ukioq naallugu sulisorineqartartut amerlineqartariaqarlutillu 
sulisut piginnaasaat qaffassarneqartariaqassapput immaqalu aamma Kalaallit Nunaanni 
nakkutilliisarnerm ut im m ikkoortortaqarfiit annertusarneqartariaqassallutik 
allaffissornermilu aningaasartuutaasartut annertusillutik. Aqutsinikkut suliassat 
annertusineqarpatattaaq nutaanik inatsisiliortoqartariaqassaaq maannakkut suli 
atuutinngitsunik, kiisalu inatsisinut atatillugu inatsisitigut najoqqutassanik 
suliaqartoqartariaqarluni. 

Tassunga tunngatillugu oqaatigineqassaaq Kalaallit Nunaat oqartussaaffinnik 
Danmarkimik avitsiseqateqarneratigut Kalaallit Nunaat niueqatigineqartartut EU-
miinaanngitsoq aammali nioqqutissiatsinnik tunitsivigisartakkatsinnit allan it 
isigineqartarmat, taamaattumillu Kalaallit Nunaata nioqqutissanik avammut 
niueqateqartarnera qulakkeerniarlugu isumaqatiginninniaqqinnissat 
pisariaqartussaassam m ata. 

Tamatuma saniatigut erseqqissaatigineqassaaq inuussutissalerinermut uumasut 
nakorsaqarneranullu oqartussaaffik tiguneqassappat tamanna Namminersorneq pillugu 
inatsimmi § 2 imm. 2 naapertorlugu naalagaaffeqatigiinni oqartussat 
isumaqatigiinniareernerisigut pisussaammat, isumaqatigiinniarnerillu suli 
aallartinneqarsimanngimmata isumaqatigiinniarnerit UKA2020 sioqqullugu 
naam m assineqarsinnaanissaat ilim anaateqanngim m at. 

7. II Naalakkersuisut Inuussutissanik Oqartussaaffiup Uumasullu 
nakorsaqarnerannut tunngasut nunatsinnit akisussaaffigineqarnissaat pillugit 
danskit naalagaaffiannut saaffiginnissuteqarsimava?" 

Akissut: Apeqqummut 1-imut akissutigineqartoq innersuussutigineqarpoq. 

8. "Aalisarnermut Piniarnermut Nunalerinermullu Naalakkersuisup 
Paasissutissanik pisortatigoortunik uppernarsaatissalimmik naqitatigut 
uppernarsarsinnaavaa Inuussutissalerinermik oqartussaaffik nunatsinnit 
tiguneqarpat EU-mi niueqatigiinnermi nunatta soqutigisaanut innarliissasoq?" 

Akissut: Inuussutissalerinermik oqartussaaffik nunatsinnit 
niueqatigiinnermi nunatta soqutigisaanut innarliisinnaanera 
uppernarsaatin ik massakkuugallartoq pigisaqartoqanngilaq. 

tiguneqarpat EU-mi 
pillugu allakkatigut 

Taamaattorli oqaatigineqassaaq Kalaallit Nunaat oqartussaaffiit eqqarsaatigalugit 
Danmarkimik avitseqateqarneratigut europami nunanut niueqateqartarnermi Kalaallit 
Nunaat naalagaaffittut isigineqartarmat, Kalaallit Nunaata avammut 
nioqqutissiarisartagaasa Danmarkimi Inuussutissalerinermut Aqutsisoqarfimmit 
nakkutilliisarnerit isumagineqartarneri pissutaalluni. 

Inuussutissalerinermik uumasunut nakorsaqarnermullu oqartussaaffik Kalaallit Nunaannit 
tiguneqassappat Kalaallit Nunaat nunatut nueqatigineqartartutut nutaamik EU-mit 
akuerineqartariaqassaaq, tamatumalu kingunerisaanik Kalaallit Nunaata EU-mi 
peqqussutini arlalinni piumasaqaataasut naammassisariaqalissavai. 
Inuussutissalerinermut uumasullu nakorsaqarnerannut oqartussaaffiit tiguneqarnissaat 
pillugu nassuiaatissaq Naalakkersuisunit suliaralugu suli aallartinneqarsimanngimmat 
nunatut niueqatigineqartartut inissisimalernissap qaqugu plslnnaanissaa 
oqaatigiuminaappoq aammalu inuussutissalerinermut uumasullu nakorsaqarnerannut 
oqartussaaffiit tiguneqartinnagit Kalaallit Nunaat nunatut niueqatigineqartartutut 
inissisimalersimanngippat EU-m ut nioqqutissanik annissuisinnaanissaq 
periarfissaaj unnaassaaq. 

9. II Naalakkersuisut uppernarsaatissaqarpat naqissusersinnaallugulu 
Aalisarnermut Piniarnermut Nunalerinermullu Ataatsimiititaliap 
inuussutissalerinermut oqartussaaffiup tiguneqarnissaa pillugu nunap 
aningaasaqarneranut innarliiniartutut oqaatigineqarneranut 
tunngavilersuutaasinnaasumik? " 

Akissut: Erseqqissumik eqqortumillu oqaatigineqassaaq inuussutissalerinermut 
uumasullu nakorsaqarnerannut oqartussaaffiit tiguneqarnerisigut Kalaallit Nunaata 
aningaasaqarniarnerata ajoquserneqarnissaanik Naalakkersuisut 
nalunaaruteqarnikuunngimmata. 

Naalakkersuisut nalunaarutiginikuuaat UKA2020 nallertinnagu inuussutissalerinermut 
uumasut nakorsaqarnerannullu oqartussaaffiit tamakkiisumik tiguneqassappata tamanna 
naammattunik paasissutissanik tunngavissaqarani pissasoq aammalu taamatut iliorneq 
Kalaallit Nunaata inuussutissanik aalisakkanillu tunisassianik avammut 
nioqquteqartarnerannut annertuumik takorlooruminaatsunik sunniuteqarsinnaasoq 
taamaasillunilu nunatta tamarmiusup aningaasaqarniarneranut annertuumik 
sunniuteqarsinnaasoq. 

10. "Inuussutissalerinermik oqartussaaffiup aamma uumasut nakorsaqarneranut 
oqartussaaffiup nunatsinnit tiguneqarnissaat pillugu Naalakkersuisut 
allaanerusunik tamakkiinerusumilluunniit oqaatigisinnaasaminnik 
pingaarutilinnik ilanngussassaqarpat?" 

Akissut: Naalakkersuisut massakkuugallartoq annertunerusumik 
paasissutissaateqanngillat. 

INUIT ATAQATIGIIT 
Inatsisartuni 

17.10.2019 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 

Naalakkersuisunut apeqqut: 

1. Inuussutissalerinermik oqartussaaffiup aamma uumasut nakorsaqarnerannut 

oqartussaaffik nunatsinnit tiguneqarnissaa, ingerlanneqarnissaa aamma 

aningaasalersorneqarnissaa siunertaralugu Naalakkersuisut qanoq suliassaqarfik pillugu 

anguniagaqarniarpat? 

2. Inuussutissalerinermik oqartussaaffiup aamma uumasut nakorsaqarnerannut 

oqartussaaffiup nunatsit akisussaaffigineqalernissaa pillugu pitsaaqutit ajoqqutaasussallu 

Naalakkersuisuniit tunngavilersuutigineqartut suuppat? 

3. Inuussutissanik oqartussaaffiup nunatsinnit oqartussaaffigineqarluni ingerlanneqalissappat 

qanoq ingerlatsinikkut aningaasartuutissat nalunaarusiami kingullerni 

aningaasartuutissatut missingiutigineqartut Naalakkersuisut piviusorsiortutut isigaat? 

4. Naalakkersuisut danskit naalagaaffiannut tusarniaasimappat, paasissutissanik 

pissarsisimappat imaluunniit pappiaqqanik uppernarsaatissanik peqarpat 

Inuussutissalerinermik oqartussaaffik nunatsinnit tiguneqassagaluarpat EU-mi 

niueqataanitsinnut innarliisussaasoq? 

S. Pisortatigoortumik uppernarsaatissat, Folketing-imi ilaasortat danskit ministeriinut 

apeqqutigisimasaat tunngaviginagit taakkualu akissuteqarfigineqarnerat tunngaviginagu 

Naalakkersuisut paasissutissaateqarpat? 

6. Inuussutissalerinermik oqartussaaffiup nunatsinnut nuunneqarnissaa pillugu 

Naalakkersuisut suliamik ingerlatsinissaannut maanna tunuarsimaarutigisatik 

erseqqissarlugit tamakkiisumik oqaasertalersorneqarsinnaappat? 

7. Naalakkersuisut Inuussutissanik Oqartussaaffiup Uumasullu nakorsaqarnerannut 

tunngasut nunatsinnit akisussaaffigineqarnissaat pillugit danskit naalagaaffiannut 

saaffiginnissuteqarsimava? 

8. Aalisarnermut Piniarnermut Nunalerinermullu Naalakkersuisup Paasissutissanik 

pisortatigoortunik uppernarsaatissalimmik naqitatigut uppernarsarsinnaavaa 

Inuussutissalerinermik oqartussaaffik nunatsinnit tiguneqarpat EU-mi niueqatigiinnermi 

nunatta soqutigisaanut innarliissasoq? 

9. Naalakkersersuisut uppernarsaatissaqarpat naqissusersinnaallugulu Aalisarnermut 

Piniarnermut Nunalerinermullu Ataatsimiititaliap inuussutissalerinermut oqartussaaffiup 

tiguneqarnissaa pillugu nunap aningaasaqarneranut innarliiniartutut oqaatigineqarneranut 

tunngavilersuutaasinnaasumik? 

10. Inuussutissalerinermik oqartussaaffiup aamma uumasut nakorsaqarneranut 

oqartussaaffiup nunatsinnit tiguneqarnissaat pillugu Naalakkersuisut allaanerusunik 

tamakkiinerusumilluunniit oqaatigisinnaasaminnik pingaarutilinnik ilanngussassaqarpat? 

(Inatsisartuni ilaasortaq Aqqaluaq B. Egede I Inuit Ataqatigiit) 

Tunngavilersuut: 
Inatsisartuni sulinermi apeqqutit Naalakkersuisunik akineqarnissaat pisariaqartippara, 
suliassamik ingerlatitseqqinnissannut Naalakkersuisut akissutaat pisariaqartussaammata . 
Apeqqutinut akissutit pissarsiariniakkakka pingaarutilerujussuupput suliap 
ingerlateqqinnissaanut. Taamaammat kissaatigaara apeqqutit ullut qulit qaangiutsinnagit 
akineqarn issaat. 

